
SEMANGAT KERJA BERPASUKAN PEMANGKIN KEJAYAAN SEML 

 
UUM ONLINE: Keutuhan semangat kerja berpasukan merupakan elemen penting sesebuah organisasi 
dalam memastikan matlamat dan KPI dapat dicapai. 
 
Justeru itu, semua staf Pusat Pengajian Pendidikan dan Bahasa Moden (SEML) mengambil peluang untuk 
menyertai SEML Team Building 2019 Workshop yang bertemakan Together Everyone Achieves More di 
Pulau Pinang, baru-baru ini. 
 
Program dimulakan dengan Pelancaran Takwim Aktiviti SEML Tahun 2020 oleh Dekan SEML, Prof. Madya 
Dr. Fauziah Abdul Rahim selain membentangkan pencapaian KPI SEML sehingga bulan September 2019. 
 
“Saya berharap agar semua staf dapat membantu Pusat Pengajian untuk mencapai KPI sehingga bulan 
Disember tahun ini,” katanya dalam program yang dihadiri semua staf SEML. 

Pelbagai aktiviti berkumpulan diadakan seperti Ice-Breaking, Musang Berjanggut, Burj Tower, permainan 
tradisional dan Jigsaw Puzzle bagi meningkatkan perpaduan antara ahli kumpulan dalam menyelesaikan 
sesuatu tugasan.  
 
Dalam program ini juga turut dianjurkan Majlis Apresiasi SEML Tahun 2019  untuk mengiktiraf staf dan 
jawatankuasa yang paling komited dalam melaksanakan tugas membantu SEML untuk menjadi antara 
Pusat Pengajian terbaik di UUM.  
 
Anugerah yang diberikan antaranya Jawatankuasa Paling Aktif, Staf Terbaik (Pentadbiran), Anugerah 
Penyelidikan dan Penerbitan, Anugerah MOOC Terbaik, Anugerah Khas OBE, Anugerah Khas Blended-
Learning dan Anugerah Keterlibatan Komuniti dan Masyarakat.  
 
SEML turut menghargai komitmen dan kepakaran semua Profesor di SEML yang secara tidak langsung 
membantu Pusat Pengajian  mencapai KPI yang ditetapkan. 

